
5 luglio 2005 – “Villa Rotonda” – Faenza 
“do rig in dialett rumagnol” 

 
Luigi Rusticali 

 
Una stmana fa im ha dett: 
a put scrivar dò righ in dialett? 
I zencq d’loi as’atruvè a magné 
E sarebb bèll ridar e scarzé! 
 
Alora, za che i dis che e dialett e sta murend 
Ai ho scrett st’al dò rig ca stèg lizend. 
 
L’an l’è finì; as atruvè a magné! 
In do as val ? Ah! L’e sempr’alé? 
Cum’èla che sempr’aqué, a sèn a zèna. 
Aièl qualcadò che ciapa la tachèna? 
 
St’ann a sè carsù, iè cambié i cantur 
Dal novi intredi, suprè, tenur! 
Ch’i rinforza al vos de cor 
Parché, sa sè tropp puch, us mor! 
 
Mo al culonn al n pò cambié. 
Senza Balell un s pò gnanc cminzé. 
Il sa tott. L’è lò l’anma nascosta 
E mutor che lavora seza sosta 
Par dé un’uccasiòn a tott chì zitadè 
Ch’ià una gran voia d’canté bè. 
 
Pr’e lavor e la fadiga d’res present 
ai ho zarché d’stachemm, d’sté assent. 
mo Giovanni e continueva a stuzighé: 
alora, mircul, ai sit pr’avnì a canté? 
 
Cun l’armescul d’incù a pruvé, dma nò! 
Sta stamana a saltè e cl’etra a ne sò! 
Ai sò andè da par me, un mircul sera 
...Tott asré. Un’anma l’an gn’era. 
Dop, ai ho capì che e segreto d’sta confusiò 
L’era pr’agl’esigenz dla direziò. 

 
Nenc e repertori, pià-pià l’é cambié. 
L’è e gospel la nostra specialité. 
Cum che dis la Rosa in t’al presentaziò 
I chent di nigar lavurend a coiar de cutò. 
O giovanni! Kumbaià mai lord 
T’al fé precisa a un sord! 
...Nenc se me an so bò ad sintim 
Quand ca chent i’ll follow him. 
 
Cun e grop  dla Rosa d’pì d’zizé 
Do o tre volt avè canté 
cantando insieme, a cori uniti 
“i cieli narrano” chiudendo gli spartiti. 
 
E prugrama l’è una certezza 
“made in Rosa”, l’è una sicurezza. 
Sempar quel, sempar chi chent 
Da e Magnificat a when the saints. 
 
A n ô, us pies d’canté in t’al cis, 
mo par quela d’Ross un é pracis! 
I cunzirt, in cisa, in s’ha da fé! 
Va bé! A cantaré a la pì d’zizé. 
 
E se pu l’é una cisina znina... 
ui sta propi bè bè i chent d’Frisina, 
parché ormai l’e “risaputa cosa” 
quant cui pies sti chent a la maestra Rosa. 
 
Cun st’al dò rig ai ho finì 
A ringrezi tott chi é ste a sintì 
e tra “tota pulchra” e “Signore delle Cime” 
Am so nenc strach d’scrivar queste rime. 
Acsé, caro coro “Contarini” 
Av salut tott, grandi e bambini. 
 

 


